
Enn bann prensip fondamantal SNP
se ki fodre lepep i konn laverite lo
tou keksoz ki konsern sa pei. Sa i

asosye avek nou krwayans ki pei i pour
lepep e tou bann dirizan politik i senple-
man bann serviterki lo en kontra 5an ki
selman lepep ki kapab renouvle! Alor i
enportan ki tou keksoz leta pa ganny par-
taze ant bann dalon e ki lepep i zis manz
pikan sa bann gran semesye. SNPi kwar
dan latransparans e ozordi nou kontinyen
demande ki gouvernman SPPFi rann kont
lepep lo son bann byen.

Reponn nou kestyon
Eski gouvernman i kapab donn nou detay lo
sa tranzaksyon R1 atraver ki Mr. Francis Savy
ti ganny zil Ste. Anne? Konbyen eski nou pei
in perdi dan sa kalite tranzaksyon e ki plan
gouvernman pou ranmans sa ta milyon ki leta
in perdi dan sa kalite deal? Eski sa bann
larzan pa tya kapab ganny servi pou soulaz
soufrans ki nou pep pe pas ladan ozordi? 

Dan menm fason nou demande konbyen
eski Mr. Francis Savy ek lakonpannyen Per
Aquum in peye pour Zil Felicité? Pour kon-
byen lannen eski zot in pas bay lo sa zil?
Konbyen eski gouvernman pou gannyen pour
sak vila ki ganny vann konpare avek sa ki zot,
zot pou gannyen? Eski zot pey GSTlo bann
materyo konstriksyon? Eski sa bann dimoun
ki aste sa bann vila pou ganny nasyonalite
Seselwa?

IDC Fodre rann kont
IDC in organiz vizit lo zil Desroches e zot in

esey donn serten leksplikasyon lo tranzasyon
lo Farquar. Lepep i anvi konnen Konbyen
viziter zot in gannyen pandan sa bann lannen?
Konbyen larzan zot in ranmase? Kote sa bann
larzan in ganny mete? Ki mannyer sa proze in
ed lekonomi Seselwa. Nou pa anvi zis tann
zistwar, me nou anvi konn laverite, e konnen-
ki sa larzan i rantre dan nou lekonomi e ed
Sesel zouir sa ki pour li.Eski sa pa drwa tou
Seselwa?

Oli sa $2.5 bilyon?
Tan ki Gouvernman SPPF pa pare pou rann

kont lepep lo sa $2.5 bilyon ki dan bann kont
a-letranze, nou dan SNPnou pou kontinyen
demann kestyon. Nou promet lepep ki SNP
pou rod tou fason pour ki larzan lepep i
retourn Sesel? Si i annan okenn sinny korip-
syon, nou pou fer sir ki sa larzan i retourn isi
e bann ki responsab pou bezwen rann kont.
SNPi dir byen for ki fodre rann kont lepep tou
son byen. Sa i ava ede soulaz nou nasyon dan
sa kriz kot nou ete.  

Felisitasyon 

Rann kont lepep

Fodre rant kont sa 2.5 Bilyon Dolar!

Nou felisit tou bann gannyan dan gran lotri SNP ki ti tire
Vandredi 1Me. Gran venker dan sa lotri se Mrs. Georgine

Paul. Tou pri ti ganny donnen p andan en rankont avek bann
aktivis Sanmdi p ase. Felisit asyon ankor enn fwa!

Tr epas kot lakaz
Alafen defen! Apre tou sa lannen,
bann MNA in ganny sans mont en
pti kou lo en zil IDC. Me sa vizit ti
byen kontrole. Pa tou landrwa lo zil
zot ti ganny anmennen. Kot lakaz sa
de gro msye ti annan trespas. Jeep
ek travayer Filipino ti’n ganny
maske. En zour laverite pou sorti.

Later antre fanmiy
Msye Rene ti promet nou gato. Zis
son bann dalon ki’n gannyen. Son
minis ti promet nou later. La later i
partaz zis antre fanmiy. Kan eski
Seselwa, sa pep ki zot in anbete depi

le 5 Zen 1977 pou ganny laverite
sorti kot zot?

Fodre rann kont
Zis montre en proze lo Zil
Desroches pa ase pour lepep
Seselwa. Nou pe kontinyen
demande oli tou sa larzan ki IDCin
sipoze gannyen letan etranze in vin
lapes lo zil Farquar? Ki mannyer tou
sa larzan ki Gouvernman in donn
IDC in ganny depanse? Lekel ki ti
peye letan avyon ti al fer shopping
Moris ek La Réunion? Fodre rann
kont lepep, akoz apre tou, tou sala i
apel larzan lepep Seselwa. Aret bat
nou latet atraver SBC zis pou mon-
tre nou 4 batiman! 

PAS PARTOU

A traver sa de dernyen miting konsil-
tativ ki’n fer Grand Anse Praslin e
Roche Caiman, i klerki lepep pe

komans fatige avek sa Teat Organize ki
msye Michel avek son bann minis pe fer.

Pour sa 2 miting, lasal ti annan bokou sez
vid e bann aktivis SPPF ti bezwen fer letour
distrik e flat dimoun pou asiste. Le 2 MNAin
osi ganny reprimande, pou anbaras Jj e fer zot
vin koz avek en lasal vid! Zis sa enn de
siporter ki ti’n ganny kestyon prepare e ganny
leson davans lo ki mannyer pou demande, ki
ti la pou fer kwar dimoun i ankor enterese. 

Sa ki fer lapenn se bann zabitan distrik ki
travay dan gouvernman ki ti bezwen vini akoz
laper, pangar zot perdi zot bouse manze. Me
lepep dousman dousman pe dekoste. Zot in
konpran ki nanryen pa pou sanze a-lavenir
malgre Jj ek zot tim pe fer sa ta promes. 

Ler zafer pe pet anfler partou kote, sel
mwayen ki Jj i annan pou fer kwar i an kon-
trol sitiasyon se pou fors dimoun vin ekout li
koze. Me dan koze napa aksyon pou dimoun
zize! Seselwa in fatige e zot lizye i gran ouver
ozordi. Pa esey bat latet personn Mr. Michel!

Lepep pe dekoste Jj

SNPpa dout kouraz avek servis bann
manm gard lakot Sesel ki’n ganny
deplwaye pou vey nou bann zil e

patrol nou zonn ekonomik eksklisiv. Me
pour lotorite fer kwar ki akoz sa 23 pirat in
ganny atrape, sa i zistifye bidze larme ek
son striktir atyel, sa i en gro mansonz.
Reaksyon lotorite in pirman en propa-
gann, pou kouverbann kritik lo lorganiza -
syon nou lafors naval.
I kler ki larestasyon sa trwa group pirat in

gras a led e lafors naval Eropeen dan rezyon
Losean Endyen. Premye group ki ti annan nef
pirat ti ganny atrape par bann Espanyol ek led
lafors naval Endyen. Dezyenm group, dan ki
ti annan trwa pirat ti ganny tyanbo par korvet
Franse, 'La Nivose.' Dapre kaptenn
Christophe Prazuck sete son korvet menm ki
ti tyanbo sa trwazyenm group pirat dan ki ti
annan 11 zot antou. Dan tou sa bann loperasy-
on lafors naval Seselwa in prensipalman
responsab pou ranmas sa bann Somalyen e

anmenn zot dan por Victoria.
Desizyon governman SPPF pou servi sa

size pirat pou fer propagann politik avek i en
keksoz danzere ki kapab annan move reperk-
isyon lo zimaz Sesel. I enportan ki SPPF i met
okler sirkonstans laparisyon sa bann pirate
dan nou lanmer e pros avek nou bann zil
parey Marianne ek La Digue. Tan ki sa pa
ganny fer, lenpresyon ki dimoun pou annan, i
seki nou sitwayen e bann viziter i a risk menm
ler zot pros avek nou later. Sa i pli move
zimaz nou kapab donn nou pei!  

Me i osi enportan pour gouvernman aret
zwe politik. Tou Seselwa i anvi ki bann
Seselwa i retourn Sesel sen e sof. I pa neseser
pou donn bann fo lenpresyon oubyen pou fer
en bann lanons dan vid avan ki tou keksoz i
byen ganny etabli. Letan bann Seselwa i ava
retournen sirman laverite lo en kantite keksoz
pou vin kler. Antretan nou eksprim nou soli-
darite ek bann otaz e zot fanmiy. 

Pirat, politik e pr opagann

Ozordi size pri lavi i ankor pli gro
fardo lo nou pep. Menm si msye
Michel in deklare ki son priyorite

sa lannen se pou sanz sa sitiasyon enn fwa
pour tou, lepep pa ankorvwar okenn rek-
our.

Nou’n vwar li donn lord STC pou zis tir enn
de 25c par isi par la. Sa in kapab fer, la ki
Mukesh nepli laba. Me pri tiket avyon osi
bann zabitan Praslin in dir avek li ki i tro ser,
me lefet ki i napa kontrol lo bann frer Savy,
msye pa kapab dir naryen! Zabitan Praslin i
bezwen tenir. 

Me anmenmtan ki in tir lo STC, Jj in pas sa
lo karbiran, ki sa dravyer taksi ki anmenn ou
se ou e sa pti menn osi ki pe koup ou zerb, i
servi. Sanmenm sa donn ek lanmen drwat e
pran ek lanmen gos.  

Kot i konsern pri materyo konstriksyon, tou
dimoun nepli konnen kot pou taye.
Gouvernman pa kapab eksplik nou akoz blok
avek siman i sitan ekzorbitan. Dan milye tou-
sala lamizer pe komans tap lo laport bokou
fanmiy Seselwa. Olye donn zot rekour,
Lazans Byennet Sosyal i anpay zot dan plis
birokrasi. Sanmenm sa ki SPPF i apel 'zonm o
sant devlopman!!!'

Seselwa in fini konpran ki tou bann promes
kanpanny e tou lespwar ki Mr. Michel i anvi
anbet lepep Seselwa avek pa pou marse. I
kontan koze, me larealite i totalman diferan.
Lepep pe kontinyen soufer, me Mr. Michel i
kwar ki zis en pti rediksyon i soulaz tou
dimoun e fer dimoun viv byen.

Lepep Seselwa pe rod solisyon dirab ki pou
donn li gran soulazman. Nou konnen ki
solisyon i annan, me i mank kouraz lo lapar sa
bann ki ansarz sa pei. Mr. Michel, lepep pe ziz
ou par ou aksyon. Zafer pabon ditou.

Pri lavi i ogmante menm!

K ontradiksyon pa manke dan sa gouvernman Jj.
Sa imsye i koz bokou lo siport Seselwa, me sel-
man ziska ki in vin prezidan sa menm Mr.

Michel in deside pourli pa voyaz lo Air Seychelles! 
Tandi ki Seselwa ordiner i bezwen sibir tou kalite sok ek

sekous lo Air Seychelles, sa imsye li i deside pou travel swa
dan jet prive, dan Emirates oubyen Qatar. I fek sorti Sid
Afrik. Akoz ki i pa’n vwayaz lo Air Seychelles? Me non, in
prefer travel lo Qatar.

Eski Mr. Michel pa pe montre klerman ki i napa konfyans
dan nou prop lalinny avyon e dan nou Seselwa profesyon-
nel? Eski se dan sa fason ki en prezidan i devret azir vizavi
son pep. Seselwa annou kontinyen note akoz sa imsye in dir
nou ziz li par son aksyon!

MR. Michel pa siport Air Seychelles


